
醉贈相子先（有引）

作者：王逢　元朝

本作品收錄於《列朝詩集/甲前04》

子先名禮，素精弈。比學黃大癡畫，輒逼真。近登鳳山，睹予舊所題名，因作圖見寄。

既解後旅次，乃飲之酒，贈之歌云。

老生不能臣諸侯，卻來題名鳳山頭。

霜晴木脫壁峭立，鴉兒大字淋漓秋。

於是陳邵隱佘薛，遙睇中原心耳熱。

兩人既仕李河南，雁斷鵑啼榮夢歇。

迎承弈相遊茲山，三復舊記松蘿間。

野僧有待碧紗護，畫圖已自傳人寰。

君本家西河，鍾秀西湖曲。

龍城倚高寒，雁蕩濯深淥。

華亭道阻泛雪船，乘鰓鱸買梅花前。

青衣童保進斗酒，解後意氣淩吳天。

X-GORB Books | zh.wikisource.org | CC BY-SA 4.0 1 / 2



醉贈相子先

好將金城圖略上天子，回首共訪巴園仙。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

